
Education Lifelong Learning and Skills 
Committee

ELLS(2) 10-06(p4)

 

Y PWYLLGOR CYFIAWNDER CYMDEITHASOL AC ADFYWIO

BLAENRAGLEN WAITH STRATEGOL 2006/7

Rhagair

1. Mae'r Pwyllgor Cyfiawnder Cymdeithasol ac Adfywio yn un o saith pwyllgor pwnc y Cynulliad. 
Yn unol â Rheol Sefydlog 9.9, rhaid bod gan bwyllgorau pwnc raglen waith dreigl a fydd yn 
cwmpasu cyfnodau o 12 mis o leiaf. Mae'r Flaenraglen Waith Strategol yn nodi blaenoriaethau'r 
Pwyllgor ar gyfer y cyfnod rhwng Gorffennaf 2006 – Ebrill 2007. Llunnir rhaglenni manwl ar gyfer 
pob tymor i ategu'r flaenraglen hon.

Cylch Gwaith a Chyfrifoldebau

2.  Yn unol ag adran 57(4) o Ddeddf Llywodraeth Cymru 1998, mae cylch gwaith y Pwyllgor yn 
seiliedig ar bortffolio'r Gweinidog dros Gyfiawnder Cymdeithasol ac Adfywio sy'n cynnwys: 
rhaglen y Llywodraeth i adfywio cymunedau Cymru; mentrau i fynd i'r afael â thlodi; yr 
economi gymdeithasol; y sector gwirfoddol; diogelwch cymunedol a chysylltiadau â'r Heddlu 
a'r System Rheoli Troseddwyr Cenedlaethol; y Gwasanaeth Tân; camddefnyddio cyffuriau ac 
alcohol, cyfiawnder ieuenctid, Gwasanaeth Cynghori a Chynorthwyo Llys i Blant a 
Theuluoedd (CAFCASS) a thai.

3. Rhestrir cyfrifoldebau’r pwyllgorau pwnc yn Rheolau Sefydlog 9.7 a 9.8, sef: datblygu polisi; 
craffu ar waith Gweinidogion a chyrff perthnasol; a chraffu ar ddeddfwriaeth.

Nodau

4. Gan fod cylch gwaith y Pwyllgor mor eang, bydd yn ymdrin â'i waith yn strategol gyda'r nod o 
sicrhau cydbwysedd rhwng pynciau'r portffolio yn ogystal â'i ystod o gyfrifoldebau.

Blaenoriaethau

5. Dyma fydd y blaenoriaethau ar gyfer y cyfnod sydd i ddod: 



●     Datblygu polisi (Rheol Sefydlog 9.7(i)) - bydd y Pwyllgor yn canolbwyntio ar y meysydd 
hynny sy'n ymwneud â datblygu polisi y gall effeithio fwyaf arnynt. Yn y cyfnod sydd i ddod, 
bydd y Pwyllgor yn parhau â'r adolygiad cynhwysfawr o gamddefnyddio cyffuriau ac alcohol 
gan ystyried atal camddefnyddio cyffuriau ac alcohol yn benodol, ac yn cwblhau ei ail 
adolygiad – Ailstrwythuro’r Heddlu – Strwythurau Democratig. Bydd y Pwyllgor yn ystyried 
cynnal ymchwiliad i ddigartrefedd ymysg pobl ifanc.

●     Craffu ar waith y Gweinidog (Rheol Sefydlog 9.7(ii)) - bydd y Gweinidog yn adrodd 
ynghylch y datblygiadau o fewn y portffolio ym mhob yn ail gyfarfod o'r Pwyllgor. Bydd y 
Pwyllgor am gadw llygad yn arbennig ar y camau i roi'r strategaeth Trais yn y Cartref ar 
waith, a'r broses o fonitro'r strategaeth honno, datblygiad parhaus gwahanol rannau o'r 
Strategaeth Dai, Cymunedau'n Gyntaf, datganoli'r Gwasanaeth Tân i Gymru, diogelwch 
cymunedol, strategaeth i fynd i'r afael â thlodi ymysg plant a'r modd y mae cydraddoldeb yn 
cael ei brif ffrydio.

●     Craffu ar gyrff a noddir gan y Cynulliad (Rheol Sefydlog 9.7 (iii)) - dim ond un Corff 
Cyhoeddus a Noddir gan y Cynulliad sydd o fewn cylch gwaith y Pwyllgor - y Panel Cynghori 
ar Gamddefnyddio Sylweddau. Panel cynghori ydyw, heb unrhyw gyfrifoldeb ariannol.

Eitemau eraill (Rheol Sefydlog 9.8) - bydd y Pwyllgor yn ystyried yr eitemau canlynol wrth iddynt 
godi:

●     Craffu ar ddeddfwriaeth arfaethedig sy’n effeithio ar Gymru (Rheol Sefydlog 9.8(i) a 24) bydd 
y Gweinidog yn amlinellu is-ddeddfwriaeth sydd ar y gweill yn rheolaidd. Bydd y Pwyllgor 
yn cael gwybod am y ddeddfwriaeth sylfaenol arfaethedig sy'n berthnasol iddo, yn craffu arno 
ac yn adrodd ar unrhyw ddeddfwriaeth y mae'r Cyfarfod Llawn yn ei chyfeirio ato. Bydd y 
Pwyllgor yn nodi'r is-ddeddfwriaeth lle y gellid dylanwadu ar y cynnwys, a bydd hefyd yn 
ystyried is-ddeddfwriaeth ddrafft y cyfeirir ati gan y Dirprwy Lywydd, fel sy'n briodol. O ran 
deddfwriaeth yr UE, mae'r Pwyllgor, yn unol â'r dull gweithredu a'r protocol a gytunwyd gan 
Banel y Cadeiryddion, wedi nodi’r strategaethau thematig canlynol y mae'n dymuno 
dylanwadu arnynt, Hawliau’r Plentyn, Polisi Cyffuriau, Trosedd sy’n gysylltiedig ag Alcohol 
a Gwasanaethau Post, a bydd yn ceisio gwneud hynny yn amserol ac yn briodol.

●     Cynigion ar gyfer cyllideb y Cynulliad (Rheol sefydlog 9.8(ii) a 21) - bydd y Pwyllgor yn 
nodi'i flaenoriaethau o ran dyrannu'r gyllideb yn nhymor yr haf ac yn rhoi ei farn am y 
gyllideb ddrafft yn nhymor yr hydref. Bydd yn monitro'r cynnydd a wnaed gan Lywodraeth 
Cynulliad Cymru yn y meysydd y bydd y Pwyllgor yn eu pennu fel blaenoriaethau yng 
nghyllideb 2006-07.

●     Cwynion (Rheol Sefydlog 9.8(iii) a 23) – bydd y Pwyllgor yn ystyried unrhyw gwynion sy'n 
cael eu cyfeirio ato o dan Reol Sefydlog 23; 

●     Penodiadau cyhoeddus (Rheol Sefydlog 9.8(iv) a 22) – bydd y ddau a enwebodd y Pwyllgor ar 
gyfer penodiadau cyhoeddus yn cymryd rhan yn y broses benodi i gyrff cyhoeddus wrth i 
swyddi gwag godi.



●     Materion eraill sy'n cael eu cyfeirio gan y Cynulliad (Rheol Sefydlog 9.8 (v)) - bydd y 
Pwyllgor hefyd yn ystyried unrhyw faterion eraill y bydd y Cynulliad Cenedlaethol yn eu 
cyfeirio ato, ond fe hoffai ofyn i Aelodau ymgynghori â Chadeirydd y pwyllgor cyn cyflwyno 
cynigion yn gwahodd y cyfarfod llawn i gyfeirio gwaith i’r Pwyllgor.

Dyletswyddau Statudol y Cynulliad

6. Mae Deddf Llywodraeth Cymru 1998 yn pennu dyletswyddau ar gyfer y Cynulliad Cenedlaethol; 
bydd y materion isod yn llywio gwaith y Pwyllgor:

●     Cyfle Cyfartal (a.48 ac a.120 - bydd cyfarfodydd y Pwyllgor yn cael eu cynnal yn gyhoeddus 
ac weithiau y tu allan i adeilad y Cynulliad Cenedlaethol er mwyn i bobl ledled Cymru gael 
gwell mynediad at ei fusnes. Bydd y Pwyllgor yn rhoi ystyriaeth i gyfle cyfartal, ac yn 
benodol hil, rhyw, anabledd, tueddfryd rhywiol, y Gymraeg, crefydd a chredoau ac oedran yn 
ystod ei drafodaethau ar yr holl faterion o fewn ei bortffolio.

●     Datblygu Cynaliadwy (a.121) - gydol ei drafodaethau bydd y Pwyllgor yn canolbwyntio ar yr 
angen i gydbwyso twf economaidd a chymdeithasol â chadwraeth yr amgylchedd, hyn oll trwy 
ddatblygu cynaliadwy.

Gwasanaeth y Pwyllgorau

